
1. Cyflwyniad a nod y gwaith  
 

Mae’r proffil hwn wedi’i lunio gan Menter Iaith Sir Ddinbych, gyda mewnbwn gan bartneriaid y Gymraeg yn 

lleol. Gyda phedair blynedd ers y cyfrifiad diwethaf dyma gyhoeddi diweddariad cychwynnol i’r proffil, yn 

seiliedig ar y cyfrifiad yn 2021 ac ar ffeithiau a ddaw i law gan bartneriaid y sir. 

Nod y Proffil  

Nod y ddogfen hon yw rhoi darlun cyfredol a chynhwysfawr o sefyllfa’r Gymraeg yn Sir Ddinbych. Bydd yn 

ein galluogi i gynllunio’n effeithiol ac ystyried effeithiau Covid19 a gafodd effaith andwyol ar fywydau 

unigolion ar ben sefyllfa'r Gymraeg.  

 

Bydd y proffil yn allweddol er mwyn gallu cydnabod y newidiadau a dadansoddi eu heffeithiau ar wydnwch 

y Gymraeg a’i ddefnyddwyr. Bydd yn rhoi sylfaen i baratoi a datblygu cynlluniau gwaith a strategaethau'r 

dyfodol ac yn creu darlun o ba ymyraethau ychwanegol a rhai o’r newydd sydd eu hangen er mwyn ymateb 

i’r sgil effeithiau a sicrhau ffyniant y Gymraeg.   

 

Byddwn yn rhannu cynnwys y proffil ynghyd â defnyddio'r canfyddiadau fel sail trafodaethau i gynllunio 

gyda phartneriaid megis yr awdurdod lleol, partneriaid fforwm iaith Sir Ddinbych, cynghorau tref a 

chymuned, neu trwy gais gan unrhyw unigolyn neu sefydliad sy’n dymuno gweithredu er budd plant, pobl 

ifanc, teuluoedd neu grwpiau cymunedol yn y sir. 

 

 
2. Effaith Covid-19 ar gyfleoedd i ddefnyddio’r Gymraeg yn gymunedol. 
 
2.1 Cyflwyniad: 

Cynhaliwyd Arolwg Effaith COVID-19 ar Grwpiau Cymunedol Cymraeg gan Lywodraeth Cymru gyda 

chymorth y Mentrau Iaith yn hydref 2020. Cysylltwyd â grwpiau oedd yn darparu cyfleoedd i gymdeithasu, 

gwirfoddoli a chymryd rhan mewn gweithgareddau drwy gyfrwng y Gymraeg yn ardaloedd lleol bob Menter 

Iaith. Gofynnwyd i’r grwpiau a’u hadnabyddir i gwblhau’r arolwg gyda’r nod o gasglu tystiolaeth ar sut roedd 

y grwpiau hynny wedi gweithredu cyn y pandemig, os oedden nhw wedi gallu gweithredu ers cychwyn y 

cyfnod clo cyntaf ym mis Mawrth 2020 a beth oedd eu disgwyliadau ar gyfer y dyfodol. Cafwyd 1,092 

ymateb i’r arolwg dros Gymru gyfan. 

 

Dros yr haf roedd y cyfyngiadau oherwydd Covid-19 wedi eu llacio'n raddol. Fodd bynnag, yn dilyn cynnydd 

sydyn yn nifer yr achosion o'r feirws mewn rhai ardaloedd ar ddechrau mis Medi, dechreuwyd gosod 

cyfyngiadau lleol.  

Pwysig felly yw nodi mai mae cipolwg ar un cyfnod byr mewn amser yw hwn, ac mae angen mwy o 

ymchwil i effaith Covid ar ddefnydd o’r Gymraeg yn gymunedol. Yn ogystal fel y gwelwch chi o’r cafeatau 

isod nad yw’r cipolwg hwn yn ddarlun cyflawn gan nad oedd pob mudiad wedi ymateb ac o’r rhai sydd wedi 

ymateb nid yw pawb wedi ymateb i bob adran. Yn amlwg roedd hyn tu hwnt i’n rheolaeth ni fel Menter. 

Bydd angen edrych eto ar effeithiau sy’n parhau i’r endidau hynny yn y dyfodol a pha gefnogaeth fydd ei 

angen arnynt o bosib. Mae hyn yn rôl byddai’r Mentrau Iaith yn gymwys iawn i ymgymryd ag ef, ond os felly 

byddai angen sicrhau fod ganddynt gapasiti ac adnoddau digonol er mwyn ei wneud yn iawn fel mae 

pethau’n sefyll ar hyn o bryd. 

 
2.2 Cafeatau 

 

Wrth ystyried canlyniadau’r arolwg rhaid cofio’r canlynol:  

 

• Nid ydym yn gwybod faint o grwpiau cymunedol sydd mewn gwirionedd. Mi fyddai’n werth cynnal 

ymchwil pellach i ddod i adnabod pob grŵp. 

• Arolwg i’w hunan-lenwi oedd hwn.  

https://www.misirddinbych.cymru/

• Mae’n bosibl mai barn yr unigolion a gwblhaodd yr arolwg hwn yn unig a geir yn yr ymatebion  

• Ymddengys bod rhai mathau o grwpiau wedi bod yn fwy tebygol nag eraill i ymateb i’r arolwg. Mae'n 

bosibl hefyd bod y grwpiau cymunedol sydd wedi ymateb i'r arolwg yn wahanol i’r grwpiau sydd heb 

ymateb. Dylai unrhyw ganfyddiadau yn yr arolwg felly gael eu hystyried fel arwyddion o beth allai 

fod yn digwydd i’r grwpiau cymunedol yn y cyfnod hwn yn hytrach nag fel canfyddiadau pendant. 

• Mae’r dystiolaeth yn seiliedig ar wybodaeth y gwnaeth ymatebwyr ddewis ei rhoi.  

• Nid yw’n bosibl gwybod mwy am brofiadau’r rhai na gynigiodd wybodaeth ychwanegol o gwbl, ac 

nid oes ffordd o wybod am brofiadau eraill y rhai a gynigiodd wybodaeth. Hynny yw, mae’r 

dystiolaeth yn gyfyngedig i’r hyn y dewisodd rhai ymatebwyr ei rannu am faterion penodol.  

• Mae angen ystyried hefyd y posibilrwydd bod amgylchiadau arbennig wedi peri i ymatebwyr gynnig 

(neu beidio â chynnig) gwybodaeth ychwanegol. Er enghraifft, gallai rhai ymatebwyr fod wedi teimlo 

awydd i rannu profiadau cadarnhaol neu negyddol yn unig.  

• Yng ngoleuni’r ystyriaethau uchod, dylai unrhyw ganfyddiadau yn yr arolwg gael eu hystyried fel 

arwyddion o’r hyn a allai fod yn digwydd i’r grwpiau cymunedol yn ystod y cyfnod dan sylw, yn 

hytrach nag fel darlun cyflawn a phendant.  

 
2.3 Canlyniadau’r Holiadur yn yr ardal:  

 

Cafwyd ymateb gan 109 o grwpiau yn Sir Ddinbych sy’n nifer dda o’i gymharu ag ardaloedd eraill ledled 

Cymru ac o ystyried amseru’r gwaith ymchwil. 

 

Prif ganfyddiadau cenedlaethol 

Cyn y pandemig 

Roedd dros hanner o’r grwpiau wnaeth ymateb i’r arolwg yn cael eu rhedeg gan wirfoddolwyr yn unig, gyda 

nifer ohonynt yn dibynnu ar 20 o wirfoddolwyr neu fwy. Gweithgareddau cymdeithasol dan-do oedd fwyaf 

tebygol o gael eu cynnal. Yn gyffredinol, merched a’r rheiny rhwng 50 a 69 mlwydd oed oedd fwyaf tebygol 

o gymryd rhan mewn gweithgareddau wedi eu trefnu gan grwpiau cymunedol.  

 

Dim ond 2% o'r grwpiau a ymatebodd a adroddodd eu bod yn cynnal unrhyw weithgareddau ar-lein cyn 

diwedd mis Mawrth 2020. Mae hyn yn awgrymu cam mor sylweddol oedd hi i rai o'r grwpiau hyn addasu eu 

gweithgareddau yn sgil y pandemig. 

 

Yn ystod y pandemig 

Roedd 20% o’r grwpiau wedi gallu addasu eu gweithgareddau er mwyn gweithredu mewn rhyw ffordd ers 

dechrau'r cyfnod clo ym mis Mawrth. Efallai bod yr 80% arall wedi cadw mewn cysylltiad â'u grŵp, ond heb 

barhau i weithredu. O’r rhain: 

 

- nododd 93% mai’r rheswm dros beidio â gweithredu oedd nad oedd ‘yn ymarferol i barhau o dan 

gyfyngiadau a rheoliadau COVID-19’ 

- nododd 28% fod eu haelodau'n teimlo yn ‘ofni neu ddim yn ddiogel’; grwpiau cymdeithasol a 

partneriaethau cymunedol, grwpiau crefyddol a changhennau Merched y Wawr oedd fwyaf tebygol 

o nodi mae dyma’r rheswm dros beidio â gweithredu 

 

Ar gyfer yr holl weithgareddau a oedd fel arfer yn cael eu cyflawni gan grwpiau cymunedol cyn y pandemig, 

roedd dros ddwy ran o dair (68%) ohonynt heb gael eu cynnal o gwbl ers dechrau'r cyfnod clo. 

 

- Tripiau wedi eu trefnu, gwyliau/eisteddfodau, ymgyrchoedd codi arian, perfformiadau ac ymarferion 

cerddorol oedd y gweithgareddau oedd fwyaf tebygol o fod wedi peidio â digwydd. 

- Gweithgareddau dysgu (er enghraifft, gweithgareddau ar gyfer plant neu'r rheiny oedd yn dysgu 

Cymraeg) oedd y gweithgareddau mwyaf tebygol o fod wedi eu cynnal ar-lein (31% wedi eu cynnal 

ar-lein) a gwirfoddoli yn y gymuned oedd fwyaf tebygol o fod wedi cael ei addasu ond heb ddigwydd 

ar-lein (wedi digwydd yn yr awyr agored fel arfer). 

- Roedd grwpiau cymunedol lle roedd y trefnwyr yn derbyn cyflog yn fwy tebygol o fod wedi llwyddo i 

weithredu o’u cymharu â grwpiau a oedd yn dibynnu ar wirfoddolwyr yn unig. 

Disgwyliadau ar gyfer y dyfodol 

Dywedodd 62% o'r grwpiau y byddent yn parhau i fodoli fel grŵp hyd yn oed pe bai’r rheolau am gadw 

pellter cymdeithasol yn parhau i fodoli mewn blwyddyn. Y papurau bro, Mentrau Iaith a chynghorau 

cymuned oedd fwyaf tebygol o deimlo y byddent yn gallu parhau, tra roedd clybiau am yr ardal, corau, 

grwpiau cymdeithasol a grwpiau perfformio yn llai tebygol o barhau yn y dyfodol. 

 

Gan feddwl am y dyfodol, gofynnwyd i’r grwpiau sut y bydden nhw’n gweithredu pe na bai rheolau cadw 

pellter cymdeithasol yn bodoli. Yr ateb mwyaf cyffredin i’r cwestiwn hwn oedd y bydden nhw’n gwneud 

newidiadau bach, ond ar y cyfan yn parhau yn yr un ffordd ag yr oeddent wedi gweithredu cyn y pandemig. 

Dywedodd 31% o’r grwpiau y bydden nhw’n mynd yn ôl i weithredu yn union fel yr oeddent wedi gweithredu 

cyn y pandemig. 

 

Pan ofynnwyd iddynt am y mathau o bethau a fyddai’n eu cynorthwyo i lwyddo yn y dyfodol nododd rhan 

fwyaf y grwpiau y mater o sicrhau diogelwch aelodau. Dywedodd nifer o grwpiau hefyd y byddai cymorth i 

ddatblygu eu defnydd o dechnoleg; cymorth i uwchsgilio eu haelodau i gael mynediad i weithgareddau ar-

lein; cyllid ychwanegol neu gyllid parhaus, a chymorth i hysbysebu neu godi ymwybyddiaeth am eu grŵp yn 

eu helpu i lwyddo yn y dyfodol. 

 

Adroddiad Effaith Covid-19 ar grwpiau cymunedol Cymraeg – canfyddiadau arolwg llawn, yn cynnwys copi 

o’r holiadur, yn fan hyn. 

 

 
Papurau Bro 
 
Mae pedwar papur bro ar gael yn Sir Ddinbych, sef:- 
Y Glannau – cylchrediad o gwmpas 500 y rhifyn 
Y Bigwn (ardal Dinbych) - cylchrediad o gwmpas 280 y rhifyn  
Y Bedol (ardal Rhuthun/Corwen) - cylchrediad o gwmpas 1200 y rhifyn 
Y Gadlas (yr ardal wledig rhwng Conwy a Chlwyd) - cylchrediad o gwmpas 950 y rhifyn sy’n cynnwys tua 
70% dros y ffin yn Sir Conwy a thua 30% yn Sir Ddinbych.  
 
Wrth gwrs, mae nifer mwy yn darllen y papurau bro gan bod rhannu copïau yn digwydd, ond araf yw’r 
diddordeb o ddarllen ar-lein, gyda’r papurau yn sôn am rifau yn y degau, y mis.  
 
Cymdeithasau Cymraeg Eraill 

 
Wrth baratoi i yrru’r holiadur allan ym mis Medi 2020, gwnaethpwyd cryn dipyn o waith ymchwil a dod o hyd 
i 272 o grwpiau oedd yn gweithredu yn bennaf trwy’r Gymraeg neu’n ddwyieithog yn Sir Ddinbych, ac fe 
yrrwyd holiadur atynt. 
 

 

3. Demograffeg y Gymraeg 
 

Cefndir Economaidd a Chymdeithasol: 
 
1. Rhwng y ddau gyfrifiad diwethaf yn 2011 a 2021, cynyddodd poblogaeth Sir Ddinbych 2.2%, o 

ychydig dros 93,700 yn 2011 i tua 95,800 yn 2021. Mae hyn yn golygu bod poblogaeth Sir Ddinbych 
wedi cynyddu canran fwy na phoblogaeth gyffredinol Cymru. Cynyddodd poblogaeth Cymru 1.4%, o 
3,063,000 i 3,107,000. 

 
2. Mae economi Sir Ddinbych yn amrywiol iawn. Yn y gogledd, mae trefi Y Rhyl a Phrestatyn yn 

ganolfannau allweddol ar gyfer y sectorau manwerthu, hamdden a thwristiaeth. Yn y gogledd hefyd 
mae Parc Busnes Llanelwy, sydd yn gartref i nifer o gwmnïau technolegol pwysig. Yn y de, mae’r 
ardal wledig yn rhwydwaith o fân bentrefi traddodiadol sydd yn gyrchfan poblogaidd i dwristiaid. 

https://llyw.cymru/sites/default/files/statistics-and-research/2020-12/effaith-covid-19-ar-grwpiau-cymunedol-cymraeg-canfyddiadau-arolwg.pdf

Mae harddwch naturiol y dirwedd sydd wedi’i ddynodi yn Ardal o Harddwch Naturiol Eithriadol, yn 
denu ymwelwyr a phreswylwyr fel ei gilydd. 

 
3. Yn ôl ffigyrau’r Cyfrifiad 2021 mae canran y boblogaeth sy’n economaidd weithredol yn 54.5% 

hynny yw mewn gwaith, sydd dros ddeg y cant yn is nac yn 2011 pan oedd 65.6% o’r boblogaeth 
mewn gwaith.  

 
4. Mae rhai wardiau yn Y Rhyl a Dinbych ymhlith y rhai mwyaf difreintiedig yng Nghymru. Blaenau 

Gwent a'r Rhyl ymhlith yr ardaloedd mwyaf amddifad - ffigyrau fesul cyngor - BBC Cymru Fyw 
 
7. Mae poblogaeth Sir Ddinbych yn mynd yn hŷn, yn bennaf oherwydd mewnfudo gan bobl o Loegr 

sydd wedi ymddeol. Mae allfudo ymhlith pobl ifanc sy’n gadael yr ardal i chwilio am waith hefyd yn 
her i’r sir. Mae’r ffaith bod y boblogaeth yn parhau i dyfu a chyfuniad o’r ffactorau demograffaidd hyn 
yn bygwth cynaladwyedd cymunedol y sir i’r dyfodol. 

 
Yr Iaith Gymraeg yn Sir Ddinbych: 
 

1. Dengys canlyniadau Census 2021 Sir Ddinbych bod 20.9% o bobl Sir Ddinbych yn gallu siarad 
Cymraeg, sydd yn cyfateb i 22.5% o’r boblogaeth. Cyfanswm y nifer oedd yn gallu siarad Cymraeg 
yn 2011 oedd 22,236, sef 24.6% o’r boblogaeth. Dros gyfnod o ddeng mlynedd gwelwyd cwymp o 
1,294 mewn nifer a 2.1% fel canran o siaradwyr Cymraeg yn y sir.  
 

2. Cyfanswm y nifer oedd yn gallu siarad Cymraeg yn 2001 oedd 23,760, sef 26.4% o’r boblogaeth. 
Dros gyfnod o ugain mlynedd gwelwyd cwymp o 2,818 mewn nifer o siaradwyr Cymraeg yn y sir.  
 

3. Mae mapiau cyfrifiad ONS yn dadansoddi niferoedd sy’n gallu siarad, darllen ac ysgrifennu 
Cymraeg yn Sir Ddinbych yn 24.8%. Mae cyfoeth o wybodaeth ddefnyddiol ar gael ac mae angen 
gofal wrth eu cymharu. Welsh language skills - Census Maps, ONS 

 
4. Wrth edrych ar y data, rhaid cofio bod cynnydd sylweddol o 30 y cant wedi bod yn y boblogaeth 

dros y 60 mlynedd ddiwethaf. Law yn llaw a hynny, mae gostyngiad o tua 25 y cant yn niferoedd y 
siaradwyr Cymraeg o fewn y sir. Dengys hynny bod cyfuniad o’r ddau wedi gwthio’r ganran sy’n 
gallu siarad Cymraeg i lawr o 39 y cant yn 1961 i 22.5 y cant heddiw.  

 
5. Mae data Cyfrifiad 2021 yn dangos mai yn ne-orllewin y sir y ceir y canrannau uchaf o siaradwyr 

Cymraeg, yn wardiau etholiadol Edeyrnion, Efenechtyd, Gwyddelwern, Llanrhaeadr yng 
Nghinmeirch a Llanfair Dyffryn Clwyd. Mae 46.2% o'r 9000 o drigolion yn gallu siarad Cymraeg. 
Ond dyma'r ardal sydd hefyd wedi gweld y dirywiad mwyaf dros yr ugain mlynedd ddiwethaf. Roedd 
55.2% o’r boblogaeth yn gallu siarad Cymraeg yn 2001 ac mae cyfanswm y siaradwyr Cymraeg 
wedi gostwng o 5,005 i 4,143 dros yr ugain mlynedd ddiwethaf. 

 
6. Fe welir yn ôl y map mai’r wardiau etholiadol gyda’r canrannau isaf o siaradwyr  

Cymraeg yw Y Rhyl a Phrestatyn, lle mae 13.6% o boblogaeth y ddwy dref yn gallu siarad 

Cymraeg. O fewn y ddwy dref arfordirol hyn y mae hanner poblogaeth Sir Ddinbych gyfan yn byw.  

 

7. Mae gwybodaeth am ddefnydd yr iaith i’w gweld yn Arolwg defnydd iaith | LLYW.CYMRU  

  

https://www.bbc.co.uk/cymrufyw/erthyglau/c8dyqq2p6gno
https://www.bbc.co.uk/cymrufyw/erthyglau/c8dyqq2p6gno
https://www.ons.gov.uk/census/maps/choropleth/identity/welsh-language-skills/welsh-skills-all-4b/can-speak-read-or-write-welsh/?lad=W06000004
https://www.ons.gov.uk/census/maps/choropleth/identity/welsh-language-skills/welsh-skills-all-4b/can-speak-read-or-write-welsh/?lad=W06000004
https://www.llyw.cymru/arolwg-defnydd-iaith#latest-release

Map Cyfrifiad 2021 – Sefyllfa’r Gymraeg yn Sir Ddinbych 

Map Cyfrifiad 2021 – Sefyllfa’r Gymraeg yn Sir  Ddinbych  

8. Mae’r tabl isod yn dangos yr adrannau etholiadol sydd â’r canrannau uchaf a’r isaf o siaradwyr 
Cymraeg yn Sir Ddinbych: 

 

Adran Etholiadol % Siaradwyr 

Cymraeg 2021 

% Siaradwyr 

Cymraeg 2011 

Llandrillo 51.6 59.2 

Llanrhaeadr yng Nghinmeirch 50.3 51 

Efenechtyd 44.4 53.7 

Llanfair Dyffryn Clwyd/Gwyddelwern 43.8 48.3 

Corwen 42.5 47.9 

Rhuthun 37.9 41.7 

Dinbych Isaf 38.7 40.2 

   

De Orllewin Prestatyn 14 13.7 

Gogledd Prestatyn 12.3 12.6 

De Orllewin Y Rhyl 11.8 13.7 

Dwyrain Y Rhyl 11.4 13.0 

Gorllewin Y Rhyl 10.7 12.7 

 
9. Yn wahanol i’r adrannau etholiadol â chanrannau uchel - sydd yn rhai gwledig i gyd – mae’r tabl 

isod yn dangos bod mwyafrif y wardiau etholiadol sydd â’r niferoedd uchaf i’w gweld yn y trefi 
marchnad megis Corwen, Rhuthun a Dinbych. Ymddengys felly bod y trefi hyn yn rhai arwyddocaol 
o ran cynllunio ar gyfer dyfodol yr iaith gan fod niferoedd a chanrannau cymharol uchel o siaradwyr 
Cymraeg yn byw ynddynt, yn yr un modd wardiau megis Llanfair DC/Gwyddelwern ac Efenechtyd 
sydd â chanrannau a niferoedd lled uchel. [angen diweddaru’r rhannau melyn] Yn ddiddorol, gwelir 
bod dros 1,000 o siaradwyr Cymraeg yn byw yn ward De Ddwyrain Rhyl er bod y ganran yn 
gymharol isel (15.5%):- 

 

Adran Etholiadol Nifer Siaradwyr Cymraeg 

Rhuthun 2,195 

Dinbych Isaf  1,777 

De Ddwyrain Rhyl 1,132 

Llanfair DC/Gwyddelwern 1,044 

Corwen 1,084 

Dinbych Uchaf 998 

 
 

10. Rhwng 2001-2011, roedd 5 adran etholiadol yn y sir wedi gweld cynnydd o ran nifer a chanran 
siaradwyr Cymraeg. 

 

 Adran Etholiadol Cynnydd yn nifer siaradwyr 

Cymraeg 

Newid yng nghanran 

siaradwyr Cymraeg 

Efenechtyd 58 +2.10% 

Llangollen 41 +0.15% 

Gogledd Prestatyn 84 +0.28% 

De Orllewin Prestatyn 67 +1.13% 

Gorllewin Rhyl 19 0.32% 

 

7. Roedd 9 adran etholiadol wedi gweld cynnydd mewn niferoedd ers 2001. Yn ogystal â’r rhai a 
enwyd uchod roedd adrannau etholiadol Bodelwyddan (+3), Llanarmon yn Iâl/Llandegla (+20), De 

Ddwyrain Y Rhyl (+5) a Rhuthun (+23) wedi codi mewn degawd. Gogledd a De Orllewin Prestatyn 
welodd y cynnydd mwyaf, fel y nodir uchod. 

 

Dosbarthiad Siaradwyr Cymraeg yn ôl Oedran: 
 

1. Mae’r gallu i siarad Cymraeg yn gwahaniaethu’n fawr yn ôl oedran. Fel y dengys y tabl isod, yn ôl 
Cyfrifiad 2021 mae dros draean o blant 3-15 oed y sir yn gallu siarad Cymraeg, cyfanswm o 35%. 
Fel y disgwyl, mae’r ffigwr hwn yn gostwng i 28% ar gyfer y grŵp oedran 16 i 24 ac yn is wedyn ar 
gyfer y grŵp oedran 25-34 (21%). Mae ffigwr cadarnhaol i’w weld yn y grŵp oedran 16 i 24 o’i 
gymharu a 2011, lle gwelir cynnydd o 2.2% yn y rhai sy’n siarad Cymraeg. Y grŵp oedran 65-74 
sydd â’r canran isaf o siaradwyr Cymraeg yn yr holl grwpiau oedran, sef 16.5%. Fel y gwelir, ceir y 
canrannau mwyaf yn y grŵp oedran 3-15. Mae hyn mae’n debyg yn adlewyrchu dylanwad y 
gyfundrefn addysg ar sgiliau ieithyddol plant oed ysgol. *gweler sylw ychwanegol ar dudalen 7 

 

Grŵp 

Oedran 

% Siaradwyr 

Cymraeg 

2021 

% siaradwyr 

Cymraeg 2011 

Nifer Siaradwyr 

Cymraeg  

2021 

Nifer Siaradwyr 

Cymraeg  

2011 

Pawb 3+ oed 22.5 24.6 20,942 22,236 

3-15 oed 35.3 43.1 4,993 5,922 

16-24 oed 28.5 26.3 2,430 2,639 

25-34 oed 21.5 23 2,194 2,071 

35-49 oed 21.4 20.6 3,341 3,861 

50-64 oed 17.4 18.3 3,617 3,532 

65-74 oed 16.5 19.4 2,094 2,051 

75+ oed 20.6 23.7 2,273 2,160 

 
 

1. Mae’r cyfanswm o 20,942 sy’n gallu siarad Cymraeg yn y sir yn cynrychioli gostyngiad o tua 1,300 o 
gymharu â 2011, a gostyngad o 1,300 arall ers 2001.  
 

2. Yn yr un modd mae’r ganran ddiweddaraf o 22.5 y cant yn cymharu â 24.6% yn 2011 a 26.1% yn 
2001. 

 
3. Mae nifer y plant 3-15 oed y cofnodwyd eu bod yn gallu siarad Cymraeg dros 900 yn is na’r hyn 

oedd yn 2011, a’r ganran i lawr o 43.1% o 35.3%. Bellach, mae nifer a chanran y plant sy’n gallu 
siarad Cymraeg yn ôl yn debyg iawn i’r hyn oedd yn 1991. 

 
4. Cafwyd dros 500 o ostyngiad ymhlith pobl 35-49 oed hefyd, er bod y ganran wedi codi fymryn yn 

sgil lleihad ym mhoblogaeth gyffredinol y grŵp oedran hwn. 
 

5. Cymharol ychydig fu’r newid ymhlith pobl dros 50 oed ers 2011, er bod y canrannau ymhlith yr 
oedrannau hŷn wedi gostwng yn sylweddol ar yr hyn oeddent yn 2001 a 1991. 

Dosbarthiad Siaradwyr Cymraeg yn ôl Man Geni: 

1. Canran gymharol isel o boblogaeth y sir sydd wedi eu geni yng Nghymru – 58% o’i gymharu â 

chyfartaledd cenedlaethol o 70% 

 

2. O Loegr y daw mwyafrif llethol gweddill poblogaeth y sir. 

 

3. Yr unig siroedd â chanrannau is wedi eu geni yng Nghymru yw Sir y Fflint, Conwy, Powys a 

Ceredigion – a Sir Fynwy â chanran sy’n union yr un fath. 

 

 

 

 

4. Mae’r ganran yn is na’r hanner yn wardiau Gorllewinol a Dwyreiniol y Rhyl, Gogledd Prestatyn a 

Dyffryn Alyn (sef cymunedau Llandegla a Llanarmon yn Iâl). 

5. Mae’r canrannau uchaf yn nhrefi Rhuthun a Dinbych, ac mae dros 52% yn rhan isaf tref Dinbych. 

 

6. Mae’r ganran tua 60% yn ardaloedd Cymreiciaf de-orllewin y sir. 

 

7. Yn y sir yn gyffredinol, mae ychydig dros draean o’r rhai a aned yng Nghymru yn gallu siarad 

Cymraeg 

 

8. Mae’n codi i dros ddau draean yn y lleoedd Cymreiciaf – Efenechtyd, Llanrhaeadr, Llanfair Dyffryn 

Clwyd, Gwyddelwern ac Edeirnion  

 

9. O’r bobl a aned y tu allan i Gymru, tua 7 y cant sy’n gallu siarad Cymraeg, ffigwr tebyg iawn i’r 

cyfartaledd cenedlaethol, ond mae’n codi i dros 13 y cant yn wardiau Efenechtyd ac Edeirnion 

 

Mae mwy o ddyfnder Gallu i siarad Cymraeg o fewn Wardiau yn ddefnyddiol wrth gynllunio a darparu 
gwasanaethau ar lefel meicro, a ddylai fod o gymorth i gynghorau tref a chymuned ac unrhyw sefydliad neu 
fusnes sy’n ymwneud â’r boblogaeth leol. 
 
www.llyw.cymru/data-am-y-gymraeg-or-arolwg-blynyddol-or-boblogaeth-gorffennaf-2024-i-fehefin-2025-html  
 

4. Y ffit strategol 
 

Cymraeg 2050: Miliwn o Siaradwyr 

 
Fe gyhoeddwyd Strategaeth Cymraeg 2050: Miliwn o siaradwyr gan Llywodraeth Cymru yn 2017. Dyma 

strategaeth Gweinidogion Cymru ar gyfer hybu a hwyluso defnydd o’r 

Gymraeg. Mae’n nodi dull hirdymor Llywodraeth Cymru o gyrraedd y targed o filiwn o siaradwyr Cymraeg 

erbyn 2050. 

 

Targedau Penodol 2050: 

• Nifer y siaradwyr Cymraeg i gyrraedd 1 miliwn erbyn 2050.  

• Canran y boblogaeth sy’n siarad Cymraeg bob dydd, ac sy’n gallu siarad mwy nag ychydig eiriau o 

Gymraeg, i gynyddu o 10% (yn 2013–15) i 20% erbyn 2050 

 

Thema Strategol:  

1. Cynyddu nifer y siaradwyr Cymraeg 

2. Cynyddu’r defnydd o’r Gymraeg  

3. Creu amodau ffafriol – seilwaith a chyd-destun 

 

 

Strategaeth Iaith Gymraeg Sir Ddinbych 2023 i 2028 

 
Mae’r strategaeth hon yn amlinellu’r dull gweithredu o hyrwyddo'r iaith Gymraeg a hwyluso'r defnydd ohoni 

o fewn y sir. 

Mae Cyngor Sir Ddinbych wedi adolygu eu Strategaeth Iaith; gwelir ef yma Strategaeth Iaith 2023-2028 Sir 

Ddinbych. Mae Menter Iaith Sir Ddinbych a phartneriaid eraill y fforwm iaith yn allweddol wrth lunio a 

gwireddu amcanion y strategaeth. 

 

 

Cynllun strategol y Gymraeg mewn addysg  

 
Mae Cyngor Sir Ddinbych yn  ymrwymedig i weledigaeth Llywodraeth Cymru i gyflawni 'Miliwn o Siaradwyr 

Cymraeg erbyn 2050'. Dyma ei gweledigaeth isod: 

https://www.ons.gov.uk/census/maps/choropleth/identity/welsh-speaking-ability/welsh-skills-speak/can-speak-welsh
https://www.llyw.cymru/data-am-y-gymraeg-or-arolwg-blynyddol-or-boblogaeth-gorffennaf-2024-i-fehefin-2025-html
https://llyw.cymru/sites/default/files/publications/2019-03/cymraeg-2050-strategaeth-y-gymraeg-v1-1.pdf
https://www.sirddinbych.gov.uk/cy/cartref.aspx
https://www.denbighshire.gov.uk/cy/eich-cyngor/strategaethau-cynlluniau-a-pholisiau/strategaethau/strategaeth-iaith-gymraeg/yr-iaith-gymraeg-yn-sir-ddinbych.aspx
https://www.denbighshire.gov.uk/cy/eich-cyngor/strategaethau-cynlluniau-a-pholisiau/strategaethau/strategaeth-iaith-gymraeg/yr-iaith-gymraeg-yn-sir-ddinbych.aspx

Mae ymrwymiad i uchelgais hirdymor y bydd 40% o’r holl ddisgyblion saith mlwydd oed wedi mynychu 

addysg cyfrwng Cymraeg erbyn 2032. Bydd cael sylfaen gadarn o ran siarad a chyfathrebu yn y Gymraeg 

yn cynyddu dewis y disgybl a’r hyder i ddilyn llwybr cwbl ddwyieithog mewn addysg ac ymlaen i gyflogaeth 

ac i’r gymuned ehangach. 

 

Cynyddu defnydd o’r iaith Gymraeg ymysg plant a phobl ifanc drwy gael mynediad at addysg a 

gweithgareddau cymunedol cyfrwng Cymraeg a hyrwyddo cyfleoedd ar gyfer rhyngweithio cymdeithasol yn 

Gymraeg. 

 

Mae'r Cynllun Strategol y Gymraeg mewn addysg Sir Ddinbych ar gyfer 2022-2032 yn nodi sut bydd y 

Cyngor yn gweithio tuag at gyrraedd y nod hwn.  

 

Fforwm Iaith Sir Ddinbych (Partner Iaith) 

 
Bwriad y fforwm yw dwyn ynghyd sefydliadau sy’n ymwneud â hyrwyddo’r iaith Gymraeg yn y sir, i gydlynu 

ymdrechion a chreu dull gweithio cydlynol rhwng y partneriaid.  

Aelodau cyfredol y fforwm yw: 

 

Menter Iaith Sir Ddinbych 

Cyngor Sir Ddinbych (Swyddog Iaith Gymraeg/Corfforaethol) 

Cyngor Sir Ddinbych (Adran Addysg) 

Urdd Gobaith Cymru  

Mudiad Meithrin 

Cymraeg i Blant 

Merched y Wawr 

Clybiau Ffermwyr Ifanc (Clwyd) 

Popeth Cymraeg 

Coleg Cambria (Cymraeg i Oedolion) 

Comisiynydd y Gymraeg 

Rhieni Dros Addysyg Gymraeg 

 

Y Gymraeg, Y Gymuned a’r Economi Leol 
Maniffesto Mentrau Iaith Cymru ar gyfer Etholiad y Senedd 2026. Bwriad y ddogfen oedd gosod galwadau i 

bleidiau gwleidyddol eu hystyried wrth arwain tuag at etholiad Senedd Cymru 2026. Mae’n gosod 

safbwyntiau’r Mentrau mewn wyth cynnig ar gyfer diogelu a hybu’r Gymraeg gan gynnwys gweledigaeth o  

• gryfhau’r strategaethau hybu sy’n weithredol ym mhob awdurdod lleol yng Nghymru 

• ehangu defnydd digidol o’r Gymraeg 

• cyflawni potensial y Mentrau i ymbweru cymunedau ac i greu gwaith.  

 

Mae’r Mentrau Iaith yn benderfynol o arwain y ffordd o ran cynllunio ieithyddol ar lefel gymunedol, a 

darparu newid gêr go iawn i gyrraedd targedau ‘Miliwn o Siaradwyr’ ac o ‘ddyblu defnydd y Gymraeg’ yn 

benodol.  Yr wyth cynnig sydd wedi eu nodi yn y maniffesto yw:  

 

1. Strategaethau Hybu: Cryfhau’r Safonau Hybu a chynyddu eu heffaith 

2. Cefnogi Amcanion y Bil Addysg 

3. Grymuso Cymunedau 

4. Ehangu defnydd Digidol o’r Gymraeg 

5. Gwobrau cydnabyddiaeth y Gymraeg mewn Chwaraeon 

6. a. Ardaloedd Dwysedd Uwch: Trosglwyddo Iaith 

b. Ardaloedd Dwysedd is: Defnydd ôl addysg 

7. Creu Gwaith: Y Gymraeg a swyddi lleol 

8. Sicrhau Hirhoedledd ein Gwyliau 

 

https://www.denbighshire.gov.uk/cy/dogfennau/eich-cyngor/strategaethau-cynlluniau-a-pholisiau/cynlluniau/cynllun-strategol-y-gymraeg-mewn-addysg-2022-2032.pdf
https://mentrauiaith.sharepoint.com/Shared%20Documents/Forms/AllItems.aspx?id=%2FShared%20Documents%2FMarchnata%2FBwletin%2FMANIFFESTO%202026%2Epdf&parent=%2FShared%20Documents%2FMarchnata%2FBwletin&p=true&ga=1

Y Sector Gwirfoddol 

Cyngor Gwasanaethau Gwirfoddol Sir Ddinbych (DVSC) sy’n gyfrifol am gydlynu cyrff a mudiadau 

gwirfoddol yn y sir. Mae dros 1,400 o fudiadau’n aelodau cysylltiol o DVSC.  

Ers y proffil gwreiddiol, mae Comisiynydd y Gymraeg wedi adolygu defnydd o’r Gymraeg yn y trydydd 

sector, felly nid ydym wedi diweddaru’r wybodaeth yn y proffil hwn. 

 

Y Sector Gyhoeddus 

Mae’r cyngor sir a’r Bwrdd Iechyd bellach yn gweithredu safonau iaith Gymraeg sy’n cael eu cytuno gyda 

Comisiynydd y Gymraeg. Nid ydym felly wedi cynnwys defnydd iaith y sefydliadau cyhoeddus yn y 

diweddariad hwn, ond pwysig yw nodi dylanwad y sector gyhoeddus fel y cyflogwyr mwyaf yn Sir Ddinbych, 

ac yn hynny o beth yr effaith gall gweithredu rhagweithiol o ran hybu’r Gymraeg gael yn ein cymunedau. 

 

 

5. Trosglwyddo Iaith yn y cartref 
 

1. Un o’r ffactorau sy’n bennaf gyfrifol am danseilio parhad yr iaith Gymraeg yw diffyg trosglwyddiad 

iaith yn y cartref a diffyg defnydd o’r iaith o fewn y teulu. Cyhoeddwyd Polisi cenedlaethol ar 

drosglwyddo’r Gymraeg a’i defnydd mewn teuluoedd yn 2021. 

 

Dylid nodi fod gwaith Menter Iaith Sir Ddinbych, yn ogystal â Cymraeg i Blant/Mudiad Meithrin yn 

ganolog i’r polisi hwn, sy’n deillio o  strategaeth Llywodraeth Cymru Cymraeg 2050: Miliwn o 

Siaradwyr (2017).  

 

Yn benodol, mae’r Fenter Iaith yn ymwneud ag: 

i. Ysbrydoli plant a phobl ifanc i siarad Cymraeg gyda’u plant nhw yn y dyfodol.  

ii.  Ailgynnau sgiliau Cymraeg pobl sydd heb ddefnyddio’r Gymraeg ers gadael yr ysgol, neu 

sy’n ddi-hyder eu sgiliau iaith, i siarad Cymraeg gyda’u plant eu hunain.  

iii.  Cefnogi ac annog y defnydd o’r Gymraeg mewn teuluoedd lle nad yw pawb yn siarad 

Cymraeg.  

iv. Cefnogi teuluoedd Cymraeg eu hiaith i siarad Cymraeg gyda’u plant 

2. Mae ymchwil yn dangos y gall proffil iaith y gymuned a statws iaith o fewn y gymuned fod yn 

ffactorau pwysig wrth drosglwyddo iaith mewn ardaloedd â chanrannau cymharol uchel o siaradwyr 

Cymraeg. Nodir hefyd fod yr addysg Gymraeg a’r gofal plant cyfrwng Cymraeg sydd ar gael (neu 

ddiffyg) yn gallu naill ai atgyfnerthu neu rwystro’r broses o drosglwyddo’r iaith o fewn y teulu.  

 

6. Addysg 
 

Blynyddoedd cynnar 
 

Mudiad Meithrin sy’n bennaf gyfrifol am ddarparu addysg feithrin drwy gyfrwng y Gymraeg yn Sir 

Ddinbych. Mae gan y mudiad 19 darpariaeth Cylch Meithrin yn y sir, cynnydd o ddau Gylch ychwanegol yn 

2024-2025.  

 

Enw’r Cylch Nifer ar y gofrestr tymor yr Haf 
2025* 

Bodawen 44 
Bro Dyfrdwy 26 
Canolfan y Dderwen 26 
Clocaenog 20 
Dinbych Uchaf 27 

https://llyw.cymru/sites/default/files/publications/2021-01/polisi-cenedlaethol-ar-drosglwyddor-gymraeg-ai-defnydd-mewn-teuluoedd.pdf
https://llyw.cymru/sites/default/files/publications/2021-01/polisi-cenedlaethol-ar-drosglwyddor-gymraeg-ai-defnydd-mewn-teuluoedd.pdf
https://llyw.cymru/sites/default/files/publications/2019-03/cymraeg-2050-strategaeth-y-gymraeg-v1-1.pdf
https://llyw.cymru/sites/default/files/publications/2019-03/cymraeg-2050-strategaeth-y-gymraeg-v1-1.pdf

Ffrindiau Bach Penbarras 27 
Gwyddelwern 21 
Henllan  19 
Llangollen 58 
Llanelwy 21 
Llanrhaeadr 23 
Llys 100 
Pentrecelyn 13 
Prion 16 
Rhuthun 35 
Tremeirchion 21 
Twm o’r Nant 35 
Y Graig 36 
Ysgol Dewi Sant 72 ( 61 y Clwb) 

 

* Ffigyrau dros dro yw y rhain, bydd y ffigyrau terfynol yn dod gan Llywodraeth Cymru ddiwedd 2025. 

Yn nhymor yr Hydref 2025 bydd cylchoedd Bodawen a Twm o’r Nant yn uno i greu cylch newydd ‘Hadau’r 

Nant’ wedi ei leoli mewn adeilad pwrpasol ar dir Ysgol Twm o’r Nant.  

Yn 2024 – 2024 roedd 617 o blant yn mynychu’r Cylchoedd Meithrin, 27 yn fwy na’r flwyddyn 2023-2024 

pan oedd cyfanswm o 590 o blant yn mynychu’r Cylchoedd. Yn 2023-2024 roedd 92.62% o’r rheiny yn 

trosglwyddo i ysgolion Cymraeg. 

 

Mae hefyd 13 Cylch Ti a Fi ar draws y sir wedi eu cofnodi yn 2024-2025. 

 

Enw’r Ti a FI Nifer ar y gofrestr tymor yr Haf 
2025* 

Clocaenog 7 
Corwen 17 
Henllan 27 
Llandrillo  15 
Llanelwy 22 
Llangollen 17 
Llanrhaeadr 8 
Pentrecelyn 9 
Prion 9 
Pwllglas/Y Graig 16 
Rhuthun 34 
Tremeirchion 7 
Y Llys 8 

 

* Data answyddogol yw’r rhain sy’n cael eu casglu gan Fudiad Meithrin. 

 

Fel y gwelir yn ôl y rhestr uchod, mae’r cylchoedd Meithrin / Ti a Fi wedi eu lleoli yn y trefi a’r pentrefi 

mwyaf poblog ar draws y sir neu o fewn cyrraedd hwylus iddynt. 

 

Cymraeg i Blant 

 

Lleoliadau'r grwpiau Cymraeg i Blant yn Sir Ddinbych yw Llyfrgell Llanelwy, Llyfrgell Prestatyn, Canolfan 

Chwaraeon Rhewl a Chanolfan Naylor Leyland, Rhuthun. Maent wedi cynnal grŵp yng Nghanolfan Seion, 

Dinbych Uchaf am gyfnod hefyd. 

Mae’r niferoedd sy'n mynychu pob grŵp yn gallu amrywio. Yn Llanelwy mae rhwng tua 15 i 20 yn mynychu 

gyda gweddill y grwpiau yn croesawu mwyafrif o tua 15 o blant i’r sesiynau. 

  

Dau ddiwrnod o amser yw’r cynllun sydd ar gael ar gyfer Sir Ddinbych, felly mae’n amhosib cyrraedd pob 

rhan o’r Sir. Yn ddelfrydol, byddai dod o hyd i leoliad addas yn Ninbych fel bod modd cynnal grwpiau bob 

yn ail tymor gyda un o’r lleoliadau uchod yn syniad da. Ar hyn o bryd, mae rhieni yn fodlon teithio, fel bod 

rhai o rieni Llanelwy a Dinbych yn dod i Rhewl a rhieni’r Rhyl yn teithio i Lanelwy a Prestatyn. Mae Grŵp Ti 

a Fi llwyddiannus iawn yng Nghorwen a Llangollen, felly does dim cymaint o angen am grŵp Cymraeg i 

Blant yn y lleoliadau yma dros y blynyddoedd diwethaf gan bod Arweinydd yno yn wythnosol.  

 
Mae nifer y lleoliadau Dechrau’n Deg cyfrwng Cymraeg wedi codi o 3 i 8 yn 2024-2025 gyda 65 o blant yn 
mynychu. 

• Cylch Capel Seion  

• Cylch Meithrin Bodawen  

• Cylch Meithrin Henllan  

• Cylch Y Llys  

• Cylch Dewi Sant  

• Cylch Y Dderwen 

• Cylch Llangollen 

• Cylch Bro Dyfrdwy 
Mae tîm Dechrau’n Deg yn gyson edrych i ehangu’r ddarpariaeth Gymraeg. 
 
Cynllun Strategol y Gymraeg mewn Addysg Sir Ddinbych 2022 - 2032  
Dyma’r cynllun a gyflwynwyd i Lywodraeth Cymru yn Ionawr 2022 Cynllun Stratetgol Cymraeg mewn 
Addysg Sir Ddinbych 

 
Ymgynghoriad Llywodraeth Cymru ar Gategoreiddio Ysgolion yn ôl y Ddarpariaeth Gyfrwng 
Cymraeg  
 
Mae Llywodraeth Cymru wedi ymgynghori ddechrau 2021 ar ddogfen ganllaw anstatudol, gyda’r nod o: 

- gyflwyno trefniadau newydd ar gyfer categoreiddio ysgolion yn ôl y ddarpariaeth cyfrwng Cymraeg 
yn yr ysgol 

- darparu fframwaith cenedlaethol clir a chyson ar gyfer categoreiddio ysgolion yn ôl y ddarpariaeth 
cyfrwng Cymraeg 

- cefnogi awdurdodau lleol ac ysgolion i gyfathrebu i rieni/gofalwyr y mathau o ysgolion a darpariaeth 
cyfrwng Cymraeg sydd ar gael 
 

Dyma nodi sefyllfa bresennol categorïau ieithyddol ysgolion sir Ddinbych 
 
Addysg Gynradd yn Sir Ddinbych  
 
Mae gan Sir Ddinbych dri categori gwahanol o ysgolion cynradd:- 
 
14 ysgol cyfrwng Cymraeg 
1 ysgol dwy-ffrwd 
29 ysgolion cyfrwng Saesneg yn bennaf 
 
Ysgolion cynradd cyfrwng Cymraeg: 
 

Enw’r ysgol Niferoedd ar y Gofrestr 

Ysgol Betws Gwerfil Goch 19 

Ysgol Bro Cinmeirch 87 

Ysgol Bro Dyfrdwy 105 

Ysgol Bro Elwern 56 

Ysgol Dewi Sant 368 

Ysgol Glan Clwyd 887 

https://www.denbighshire.gov.uk/cy/dogfennau/eich-cyngor/strategaethau-cynlluniau-a-pholisiau/cynlluniau/cynllun-strategol-y-gymraeg-mewn-addysg-2022-2032.pdf
https://www.denbighshire.gov.uk/cy/dogfennau/eich-cyngor/strategaethau-cynlluniau-a-pholisiau/cynlluniau/cynllun-strategol-y-gymraeg-mewn-addysg-2022-2032.pdf
https://llyw.cymru/categoreiddio-ysgolion-yn-ol-y-ddarpariaeth-cyfrwng-cymraeg?_ga=2.67309905.1339034050.1610959935-714772333.1591015619
https://llyw.cymru/categoreiddio-ysgolion-yn-ol-y-ddarpariaeth-cyfrwng-cymraeg?_ga=2.67309905.1339034050.1610959935-714772333.1591015619

Ysgol Gwernant 143 

Ysgol Henllan 62 

Ysgol Pant Pastynog 61 

Ysgol Pen Barras 265 

Ysgol Pentrecelyn 17 

Ysgol Tremeirchion 68 

Ysgol Twm o’r Nant 280 

Ysgol y Llys 302 

 
Ysgol Cynradd Dwy Ffrwd ieithyddol: 
 

Ysgol Llanfair Dyffryn Clwyd 94 

 
Mae addysg cyfrwng Cymraeg wedi tyfu yn Sir Ddinbych dros y 10 mlynedd diwethaf.  
 

 2010 2020 Newid 

Y nifer o ddisgyblion Cynradd sy’n derbyn addysg 
cyfrwng Cymraeg 

1750 1750 +18.2% 

Y ganran o ddisgyblion cynradd sy’n derbyn 
addysg cyfrwng Cymraeg 

24% 27% +3% 

Rhif derbyn cronnol (Categori 1 a 2) 321 324 +3 

 

Addysg Uwchradd Gymraeg yn Sir Ddinbych 
Mae gan Sir Ddinbych un ysgol uwchradd cyfrwng Cymraeg. 
Yn ystod y flwyddyn academaidd 2024 roedd 1016 o ddisgyblion yn Ysgol Glan Clwyd sy’n darparu addysg 
cyfrwng Cymraeg i ddisgyblion 11-19 oed. Ysgol Uwchradd Glan Clwyd Hon oedd ysgol uwchradd 
Gyrmaeg cyntaf Cymru ac a fydd yn dathlu 70 mlynedd o addysg Gymraeg yn 2026. 
 
Mae’r ysgol hefyd yn gweithredu Cynllun Trochi sy’n galluogi disgyblion sydd wedi derbyn addysg gynradd 
cyfrwng Saesneg i drosglwyddo i addysg cyfrwng Cymraeg. Roedd 53 o ddisgyblion wedi dilyn y Cynllun 
Trochi yn 20024-2025.  
 
Ysgolion uwchradd dwy ffrwd 
Mae dwy ysgol uwchradd ddwy ffrwd yn Sir Ddinbych, sef Ysgol Brynhyfryd, Rhuthun ac Ysgol Dinas Brân, 
Llangollen. 
[angen diweddaru’r wybodaeth yn y melyn] Mae gan Ysgol Brynhyfryd, Rhuthun ddwy ffrwd (Cymraeg a 
Saesneg). Yn 2020, roedd 38.8% o ddisgyblion Cyfnod allweddol 3 yn y ffrwd Gymraeg (199 / 513)  
Yn y chweched dosbarth mae’r dosbarthiadau yn gymysg eu hiaith. 
Mae gan Ysgol Dinas Brân, Llangollen un ffrwd Gymraeg ar gyfer y grŵp oedran hwn. Un grwp Cymraeg 
oedd yn yr ysgol yn ystod 2020. 
Nod y Cyngor Sir yw cynyddu’r ddarpariaeth cyfrwng Cymraeg yn y ddwy ysgol hyn dros y blynyddoedd 
nesaf.  
 
Roedd nifer y disgyblion a oedd yn parhau i ddatblygu eu sgiliau iaith wrth drosglwyddo o’r sector cynradd 
i’r sector uwchradd o gwmpas 89%. Mae hyn yn ostyngiad ar y flwyddyn cynt, lle roedd 93% yn 
trosglwyddo yn 2024.   
 
Nifer y disgyblion 14-16 oed yn Sir Ddinbych oedd yn astudio’r cwricwlwm cyfan neu ran o’r cwricwlwm 
drwy gyfrwng y Gymraeg yn 16.4% yn 2020 

 
Er bod y ganran o blant a phobl ifanc sy’n derbyn eu haddysg a chael eu hasesu drwy gyfrwng y Gymraeg 
yn amrywio o flwyddyn i flwyddyn, yn ddibynnol ar y grŵp oedran, mae canlyniadau Cyfrifiad 2011 yn nodi 

https://mylocalschool.gov.wales/school/6634020?lang=cy

bod cyfartaledd y siaradwyr Cymraeg yn y grŵp oedran 1-14 oed dros 50%. Mae hyn wrth gwrs dipyn uwch 
na’r ganran gafodd eu hasesu yn y Gymraeg fel iaith gyntaf ar ddiwedd Cyfnod Allweddol 3 yn 2011, sef 
20.7%. Y tebygrwydd yw bod plant sydd yn dysgu’r Gymraeg fel ail iaith yn yr ysgol yn cael eu dynodi gan 
eu rhieni fel siaradwyr Cymraeg rhugl, sydd i raddau’n camliwio, neu’n codi amheuon mawr o leiaf, ynglŷn â 
gwir sefyllfa’r Gymraeg yn y sir. 
 

*[Angen diweddariad pellach o’r lleoliad yma yn y ddogfen ac i’r diwedd]* 
 
Addysg Bellach 
 
Mae gan Grŵp Llandrillo Menai nifer o gyrsiau Cymraeg/dwyieithog ar y tri champws ym Mangor, Llandrillo-
yn-Rhos a’r Rhyl gyda nifer o fyfyrwyr o Sir Ddinbych yn mynychu dair safle.  
 
Mae ychydig o’u cyrsiau yn cynnig y gall myfyrwyr ddilyn rhannau ohonynt trwy gyfrwng y Gymraeg a 
byddwn yn holi am ddiweddariad manwl wrth iddynt gadarnhau eu rhaglen o gyrsiau ar gyfer 2021-22 
 
Mae Coleg Cambria hefyd yn darparu peth o’u cyrsiau yn Gymraeg neu’n ddwyieithog ar y chwe safle sydd 
ganddo yn y gogledd ddwyrain, gan gynnwys Coleg Llysfasi yn Sir Ddinbych.  
 
Mae maint y cyfrwng addysgu yn amrywio o gwrs i gwrs ac mae cyfran  o’r cyrsiau canlynol yn cael gallu 
cael ei addysgu drwy gyfrwng y Gymraeg:- 
 
• Gofal Plant  
• Iechyd a Gofal Cymdeithasol  
• Gwasanaethau Cyhoeddus  
• Sgiliau Cyflogadwyedd  
• Gwallt a Harddwch  
• Mecaneg Cerbydau  

• Adeiladu  
• Amaethyddiaeth  
• Cymhwyster Bagloriaeth Cymru 
 
Angen diweddariad gan Coleg Llandrillo/Rhyl  
 
Cyhoeddwyd ystadegau ar Stats Cymru yn ddiweddar sy'n rhoi darlun o ddarpariaeth dwyieithog y colegau 
addysg bellach Addysg Bellach/Dysgu yn y Gwaith Cyfrwng Cymraeg  
 
Tydi ffiniau'r colegau ddim yn dilyn ffiniau y siroedd unigol ac felly mae hi'n anodd torri'r wybodaeth i lawr 
wrth geisio nodi ym mha sir mae myfyrwyr sy’n dysgu trwy’r Gymraeg yn byw.  
 

 
Canolfan Dysgu Cymraeg i Oedolion: 

 

Mae data'r rhaglen Dysgu Cymraeg yn cael eu rheoli gan y Ganolfan Dysgu Cymraeg Genedlaethol. 

Yn Sir Ddinbych, mae darpariaeth gwersi Cymraeg i Oedolion yn cael ei gyflwyno ar y cyd rhwng Coleg 

Cambria a Popeth Cymraeg (Coleg Cambria yn blaenoriaethu Cymraeg i’r gweithle a phrosiectau megis 

Clwb Cwtsh) tra bod Popeth Cymraeg yn rhoi gwersi i unigolion. 

Mae cyfnod y pandemig Covid-19 wedi ymestyn ardal dysgwyr ar rhai o gyrsiau Popeth Cymraeg ymhell tu 

hwnt i Sir Ddinbych, gyda’r gwersi wedi bod ar-lein ers Gwanwyn 2020. 

 

Mae cronfa ddata ganolog yn casglu gwybodaeth gan bob dysgwr wrth iddynt gofrestru i fynychu cwrs.  

Dyma’r data ar gyfer y flwyddyn academaidd 2019-20 (Ebrill – Mawrth)  

 

 

7.  Iechyd a Lles 

 

https://statscymru.llyw.cymru/Catalogue/Education-and-Skills/Post-16-Education-and-Training/Further-Education-and-Work-Based-Learning/Learners/Time-Series/learningactivities-by-mediumofdelivery-providertypeinfurthereducationexcludingworkbasedlearning
https://dysgucymraeg.cymru/amdanom-ni/cyhoeddi-data/ystadegau-2019-20/

Cyswllt rhwng cyflwr iechyd 
Siaradwyr Cymraeg / anabledd % y boblogaeth efo anableddau a %siaradwyr Cymraeg efo anableddau 
https://statscymru.llyw.cymru/Catalogue/Census/2011/LimitingLongTermIllnessDisability-by-LocalAuthority  
 
angen ymchwilio ystadegau sir ddinbych 
 
Enghraifft o gydweithio efo bwrdd iechyd lleol / Mwy na Geiriau gan y Bwrdd Iechyd Lleol? 
Mae esiampl arbennig o ofal dydd cyfrwng Cymraeg i drigolion sy’n byw â dementia yng Nghapel y Waen, 
ger Llanelwy. Darpariaeth gwirfoddol sy’n cynnig gofal dydd dwy waith yr wythnos, ac yn gwbl ddibynnol ar 
wirfoddolwyr. Nid ydym yn ymwybodol o ddarpariaeth tebyg iddo trwy gyfrwng y Gymraeg yn y sir.  
 

 

8. Y gweithle a’r economi 
 
Galwedigaethau Siaradwyr Cymraeg Sir Ddinbych 

Mae’r graff isod yn dangos mai’r sectorau sy’n denu’r mwyaf o siaradwyr Cymraeg o ran nifer a chanran yw 

– galwedigaethau proffesiynol (29.5%), galwedigaethau crefftau medrus (27.5%) a galwedigaethau 

gweinyddol ac ysgrifenyddol (24.1%).  

 

Mae’n ddiddorol nodi mai ymhlith rheolwyr, cyfarwyddwyr ac uwch swyddogion y ceir y lleiaf o siaradwyr 

Cymraeg o ran canran, sef 19.2%. Mae rheolwyr ac uwch swyddogion di-Gymraeg yn gallu cael dylanwad 

negyddol ar bolisïau recriwtio gan  

eu bod yn aml yn dibynnu ar gysylltiadau personol mewn swyddi blaenorol a’u profiad cynt o ran 

defnyddio’r Saesneg fel iaith weinyddu a chyfathrebu. Mae hyn yn ategu dadl gref gan Delyth Morris a Glyn 

Williams (Language Planning and Language Use: Welsh in a Global Age),  sydd wedi dangos fod tuedd 

gyson yn hanesyddol i siaradwyr Cymraeg gael eu  

diystyru ar gyfer swyddi rheoli, a bod cyfran uwch na’r cyfartaledd o bobl ddi-Gymraeg yn meddiannu 

swyddi rheolwyr ar draws Cymru, ac yn enwedig yn yr ardaloedd traddodiadol Cymraeg. Mae’n ddiddorol 

nodi hefyd mai’r alwedigaeth sydd â’r gynrychiolaeth isaf o ran canran siaradwyr Cymraeg yw’r sector 

gwerthu a gwasanaethau cwsmeriaid lle dylai fod pwyslais mawr ar gyfathrebu a rhoi dewis iaith i 

ddefnyddwyr gwasanaethau. 

 

 

Defnydd Iaith mewn busnesau – arolygon arwyddion / gwasanaethau?  

 

https://statscymru.llyw.cymru/Catalogue/Census/2011/LimitingLongTermIllnessDisability-by-LocalAuthority

Effaith gadael yr Undeb Ewropeaidd 

Nid ydym eto wedi medru casglu unrhyw wybodaeth am effaith gadael yr Undeb Ewropeaidd ar Sir 
Ddinbych ond mae’n werth nodi dogfen ymgynghorol gan Gareth Ioan Brexit a’n Tir a’r Gymraeg  Mae’r 
ddogfen yn amlinellu cynlluniau rhagweithiol Llywodraeth Cymru i ailstrwythuro cymorthdaliadau 
amaethyddol yng Nghymru pan dderfydd y cymorthdaliadau cyfredol a dderbynnir o gronfeydd yr Undeb 
Ewropeaidd. Ynddo ceir rhai awgrymiadau ymarferol ar sut y gellid defnyddio’r cynlluniau newydd i gryfhau 
sefyllfa’r Gymraeg o fewn ein cymdogaethau gwledig. 
 
Ceir llawer mwy o ganlyniadau arolygon 2019-20 yn ymwneud â’r farchnad lafur gan yr ONS yn fan hyn 
>>> https://www.nomisweb.co.uk/reports/lmp/la/1946157386/report.aspx#tabrespop  
 
Mae ambell i fenter cymdeithasol cyfrwng Cymraeg neu ddwyieithog yn y Sir erbyn hyn e.e. Siop 

Gymunedol Pwllglas, Tafarn y Glan Llyn yn Nghlawddnewydd ac esiampl diweddaraf yw Y Tŷ Gwyrdd yn 

Ninbych sydd newydd agor ei ddrysau yn Gwanwyn 2021, ac sy’n barod iawn i sicrhau defnydd o’r 

Gymraeg. 

 

9. Tai ac Aelwydydd 
 
Yn ôl ymchwil diweddar gan ONS, mae prisiau tai cyfartalog yn 5.74% uwch na chyflogau cyfartalog. 
Mae mynegai prisiau tai y DU yn dangos bod cynnydd mewn prisiau tai yn sir Ddinbych o 19.4% wedi bod 
yn y flwyddyn hyd ddiwedd Gorffennaf 2021 (ymhlith y cynnydd uchaf yng Nghymru) 
 
Preswylwyr eiddo (holi Adran Dai y Cyngor Sir) 
 
Cymdeithasau Tai (Grŵp Cynefin / Clwyd Alyn / Wales & West, eraill ?) 

 
Fel rhan o Gynllun Datblygu Lleol Cyngor Sir Ddinbych mae’n fwriad codi dros 1,700 o dai ym mhentref 

Bodelwyddan yng ngogledd y sir. Yn ôl y datblygwyr, bydd y cynllun, sydd yn cynnwys ysgol newydd, dwy 

ganolfan gymunedol, cartref i’r henoed a gwesty 100 gwely yn creu tua 3,000 o swyddi. Fel rhan o’r 

ymgynghoriad bu grwpiau protest lleol, Cymdeithas yr Iaith a gwleidyddion o bob plaid yn mynegi eu pryder 

am effaith y datblygiad ar yr iaith Gymraeg. Mae Cyngor Sir Ddinbych yn ystyried rhoi mesurau lliniaru yn 

eu lle fyddai’n sicrhau nad oes effaith negyddol ar yr iaith Gymraeg yng nghyffiniau Bodelwyddan. 

Nid oes diweddariad pellach ar hyn ers y proffil ddiwethaf. 

Ond mae’n werth nodi bod sawl stad o dai newydd wedi codi ar draws y sir (yn cynnwys Rhuthun, Dinbych 

a Llanrhaeadr, ac hyd yma nid yw’r Cyngor yn derbyn bod unrhyw effaith negyddol yn eu sgil. 

 

Mae Menter Iaith wedi ail godi’r sgwrs yn ddiweddar, yn arbennig o ran parhau i ddeall amserlen 

Bodelwyddan a stad newydd yn Ninbych uchaf. 

 

Enwau Strydoedd newydd 
Yn gynharach eleni daeth newyddion am bolisi enwau strydoedd newydd y Cyngor Sir, sy’n nodi bod rhaid i 

strydoedd a stadau tai newydd gael enw Cymraeg. 

 

 

10. Gweithgareddau Cymunedol 
 
Clybiau Ffermwyr Ifanc (CFfI) 
Nid oes swyddog sir wedi bod yn ei (l)le ers dechrau 2020, ac nid oes gan y swyddfa genedlaethol 

wybodaeth gyfredol am niferoedd aelodau yn Sir Ddinbych (rhan o sir Clwyd yn strwythur CFfI) ers y cyfnod 

Covid.  Mae’r clybiau i gyd yn gwbl wirfoddol ac yn dibynnu ar arweiniad a chefnogaeth gan 1 swyddog 

llawn amser ac un swyddog rhan amser a rheini’n gweithio dros siroedd Wrecsam, y Fflint, Dinbych a rhan 

ddwyreiniol Conwy. 

Mae pump clwb yn weithredol yn Sir Ddinbych, dau ohonynt yn pontio ffin sirol 

https://www.iaith.cymru/uploads/general-uploads/Brexit_an_Tir_ar_Gymraeg_Papur_safbwynt.pdf
https://www.nomisweb.co.uk/reports/lmp/la/1946157386/report.aspx#tabrespop
https://www.gov.uk/government/statistics/uk-house-price-index-wales-july-2021/uk-house-price-index-wales-july-2021
https://www.sirddinbych.gov.uk/cy/dogfennau/eich-cyngor/strategaethau-cynlluniau-a-pholisiau/polisiau/rheoliadau-cynllunio-ac-adeiladu/polisi-enwi-a-rhifo-strydoedd-f3.pdf

Uwchaled (pontio gyda Chonwy) 

Rhuthun 

Nantglyn 

Llangollen 

Chwitffordd (pontio gyda Sir y Fflint) 

 

Mae clybiau Uwchaled, Rhuthun a Nantglyn yn cynnal eu gweithgareddau a’u gweinyddiaeth drwy gyfrwng 

y Gymraeg. Mae clybiau Llangollen a Chwitffordd yn gweithredu’n ddwyieithog. 

 

Urdd Gobaith Cymru / Sir Ddinbych 
Yn 2015 (dyddiad y proffil diwethaf) roedd gan yr Urdd ddarpariaeth eang iawn ar draws Sir Ddinbych sydd 

yn cynnwys clybiau mewn ysgolion, adrannau, uwch-adrannau ac aelwydydd. Ar y pryd, roedd 2,088 o 

aelodau yn Sir Ddinbych. 

 

Fel i bob partner arall, mae’r cyfnod Covid19 wedi bod yn heriol tu hwnt i'r Urdd. Oherwydd y cyfnod COVID 

nid oedd yn bosibl i gynnal yn gyson gweithgareddau wyneb i wyneb cymunedol.  

 

Bydd cynlluniau ail-adeiladu yn cynnwys:- 

 

• Ail adeiladu'r rhwydwaith cenedlaethol o swyddogion cymunedol i gynnal darpariaeth chwaraeon, 

celfyddydau a chymunedol ym mhob sir yn cynnwys Sir Ddinbych. 

 

• Ehangu darpariaeth Prentisiaethau i gynnig cymwysterau a chyflogaeth yn y Gymraeg. 

 

• Paratoi i gynnal Eisteddfod Canmlwyddiant yr Urdd yn Sir Ddinbych yn 2022. (wedi’i ohirio o Mai 

2020) ac yn y cyfamser cynnal Eisteddfod T ddigidol ym Mai 2021. 

 

• Ail gychwyn, yn unol â chyfyngiadau COVID, cyfnodau preswyl, mewn gwersylloedd ar ei newydd 

wedd yn dilyn buddsoddiad cyfalafol i’w uwchraddio. 

 

Nodi syniad o beth yw darpariaeth Gymraeg y Cyngor Sir dan y penawdau uchod, e.e. diweddaraf o ran y 

gwasanaeth ieuenctid a diwylliant 

 

 

Merched y Wawr / Sir Ddinbych 
Mae 14 cangen yn Sir Ddinbych, sef:- 

 

Bryneglwys a Llandegla    Gwyddelwern 

Corwen      Llanfair Dyffryn Clwyd 

Cynwyd      Dyffryn Ceiriog 

Derwen      Llanrhaeadr 

Dinbych      Rhuthun    

Prestatyn                                                                   Henllan 

Y Rhyl        

Llanelwy 

 

Mae dau Glwb Gwawr hefyd yn weithredol yn y sir, sef clwb ‘Traed yn Rhydd’, Corwen a chlwb ‘Genod 

Dyffryn Clwyd’, yn ardal Rhuthun. 

Yn ystod 2020-21 gwelwyd gostyngiad y niferoedd yr aelodau yn sgil Covid-19 er bu peth llwyddiant o ran 

cynnal gweithgareddau a chyfathrebu ar-lein. 

 

Mae ambell i grŵp cymdeithasol (i oedolion) megis Cymdeithas Caledfryn, Gwreichion, cymdeithasau 

Cymraeg a hanes, grwpiau crefftio a threfnwyr gwyliau ac Eisteddfodau lleol. 

Mae sawl grwp a rhwydwaith cymdeithasol wedi’u sefydlu ar lein (grwpiau facebook yn bennaf) e.e. 

Grwpiau Sumae Rhuthun a Sumae Dinbych, sy’n pontio dysgwyr gyda siaradwyr Cymraeg rhugl o fewn yr 

ardal. Hefyd grwpiau hanes at archifau lleol sy’n gweithredu ac yn cyfathrebu’n ddwyieithog, hyn yn 

adlewyrchu’r ardaloedd maent yn berthnasol iddynt (Rhuthun, Dinbych, Nantglyn). 

 

Menter Iaith Sir Ddinbych 

 
Mae’r Fenter yn elusen gofrestredig. Nid oes unrhyw newid wedi bod yn y lefel o ariannu gan Llywodraeth 

Cymru ers cyhoeddi’r proffil gwreiddiol yn 2015. Mae hefyd angen nodi colled buddsoddiad yn y Gymraeg 

yn Sir Ddinbych yn 2015-16 wrth ddiddymu Cynlluniau Gweithredu Iaith Llywodraeth Cymru, gan golli 2 

swyddog a oedd yn gweithredu er budd y Gymraeg yn y sir.  

Mae’r Fenter yn parhau i gyflogi 2.8 o staff craidd ac yn dibynnu ar grantiau ychwanegol, byddant yn cyflogi 

swyddogion prosiect. Mae prosiectau Amgueddfa Atgofion a Chymunedau Dwyieithog Sir Ddinbych yn 

esiamplau o brosiectau llwyddiannus dros y blynyddoedd diwethaf a ariannwyd trwy Loteri a Cynllun 

Datblygu Gwledig. 

 

Mae rhaglen waith y Fenter yn canolbwyntio ar dri phrif faes ar hyn o bryd sef: 

 

• Plant a phobl ifanc  

• Rhieni / Teuluoedd  

• Y Gymuned – grwpiau gwirfoddol / cymunedol 

 

O fewn y penawdau hyn mae’r Fenter yn cynnal nifer o weithgareddau amrywiol er mwyn sicrhau fod:  

 

• Mwy o blant a phobl ifanc yn defnyddio'r Gymraeg yn naturiol a hyderus tu allan i oriau ysgol. 

• Rhagor o blant yn cael eu magu'n ddwyieithog naill ai drwy fod mwy o rieni sy’n Gymry Cymraeg yn 

trosglwyddo'r iaith yn y cartref neu fod rhieni di-Gymraeg yn dewis addysg Gymraeg i’w plant. 

• Codi'r lefel o ymwybyddiaeth am y Gymraeg a'r diwylliant Cymraeg/Cymreig a chynyddu'r nifer o 

gyfleodd i ddefnyddio'r Gymraeg yn y gymuned. 

 

 

11. Astudiaethau perthnasol 
 

Fframwaith Gweithredu’n Lleol 
Nod y pecyn adnoddau hwn, yw cynorthwyo grwpiau lleol i adnabod anghenion datblygu a gweithredu o 
blaid y Gymraeg o fewn eu cymdogaeth leol. Mae’r gwaith hwn yn cynnwys sefydlu grŵp gweithredu er 
mwyn cynorthwyo y gwaith o ymchwilio ac asesu'r defnydd a wneir o’r Gymraeg. Bwriad y gwaith hwn fydd 
adnabod camau gweithredu posib i ymateb i’r heriau yr adnabuwyd. Mae Menter Iaith Sir Ddinbych wedi 
bwrw ati dros y blynyddoedd ddiwethaf i wneud defnydd o fframwaith Gweithredu’n Lleol wrth gefnogi a 
chydweithio â grwpiau yn Rhuddlan, Henllan, Llandyrnog, Dyffryn Clwyd a’r bwriad yw i barhau i’w 
ddefnyddio pan fo’n briodol, ac yn arbennig wrth adolygu anghenion cymunedol wedi Covid-19. 

 

12. Ymchwil ac Ystadegau perthnasol ers cyfrifiad 2011 

Ystadegau  Dolen  

Nifer a chyfran o bobl 3 oed a throsodd, sy’n siarad Cymraeg,  fesul 

grŵp oedran 2001, 2011 

StatsCymru 

Y newid mewn sgiliau iaith Gymraeg – rhwng cyfrifiad 2001 a 2011, 

yn ôl ardaloedd bach  

Infobasecymru 

Canlyniadau Cyfrifiad 2011 am y Gymraeg fesul awdurdod lleol / 

ward / ardaloedd cynnyrch / cymuned 

Nomis 

https://llyw.cymru/sites/default/files/publications/2018-12/creu-cynllun-gweithredu-iaith-canllawiau-i-gymdogaethau.pdf
https://statscymru.llyw.cymru/Catalogue/Welsh-Language/Census-Welsh-Language/welshspeakers-by-la-broaderage-2001and2011census
http://www.infobasecymru.net/IAS/themes/people,communitiesandequalities/people/welshlanguage/welshlanguageskills/view?viewId=1033
https://www.nomisweb.co.uk/census/2011/data_finder

Cyfran y bobl gydag un neu fwy o sgiliau yn y Gymraeg, fesul 

oedran, rhyw ac ardaloedd bychan, Cyfrifiad 2011 

[KS208WA] [KS207WA] 

[QS207WA] [QS206WA] 

[WD207WA] 

[WD206WA][LC2106WA]  

Cyfran y bobl gydag un neu fwy o sgiliau yn y Gymraeg fesul 

oedran, rhyw ac ardaloedd bychan, Cyfrifiad 2011 - poblogaeth tu 

allan i dymor yr ysgol 

[OT206WA] 

 [OT207WA] 

Nifer a chyfran y bobl gydag un neu fwy o sgiliau yn y Gymraeg yn 

ôl gwlad enedigol 2011 
[LC2206WA] 

Cyfraddau Trosglwyddo Iaith 2001 a 2011 Adroddiad trosglwyddo’r 

Gymraeg a’i defnydd 

mewn teuluoedd.  

Data am y Gymraeg o gyfrifiad ysgolion. StatsCymru - CYBLD 

Canran o ddisgyblion a aseswyd mewn Cymraeg iaith gyntaf ar 

ddiwedd CS/CA2/CA3/CA4 
StatsCymru - Asesiadau 

Nifer a chyfran y bobl yn gallu siarad Cymraeg yn ôl iechyd 

cyffredinol 2011 
[LC3202WA] 

Nifer a chyfran y bobl yn gallu siarad Cymraeg yn ôl problem 

iechyd tymor hir neu anabledd 2011 
[LC3204WA] 

Diwydiant cyflogaeth siaradwyr Cymraeg 2011 [LC2611WA] 

Galwedigaethau siaradwyr Cymraeg 2011 [LC2612WA]  

[LC2613WA] 

Cymwysterau a siaradwyr Cymraeg 2011 [DC2501WAla] 

Enillion wythnosol gros cyfartalog [StatsCymru – Enillion] 

Cyfraddau Gweithgarwch Economaidd StatsCymru - CGE 

Ystadegau treth trafodiadau tir amhreswyl fesul Awdurdod Lleol StatsCymru Trafodion 

Treth Tai Amhreswyl 

Cartrefi gwag ac ail gartrefi sy’n daladwy StatsCymru –Tai Gwag ac 
AilGartrefi 

Person cyswllt y cartref sy’n siarad Cymraeg yn ôl daliadaeth 2011 [LC2403WA]  [LC2402WA] 

Aelwydydd fesul Awdurdod Lleol StatsCymru - Tai 

Cartrefi fesul math o breswyliaeth  KS401EW 

Daliadaeth aelwydydd 2011  KS402EW 

Amcanion aelwydydd 2011 KS105EW 

Prisiau tai Cofrestrydd Tir EM 

Cymhareb prisiau tai ac incwm aelwydydd ONS 

Gallu i siarad Cymraeg yn ôl hunaniaeth genedlaethol ac oedran [LC2203WA] 

Math o deulu yn ôl gallu rhieni i siarad Cymraeg ac yn ôl oedran a 

gallu’r plentyn dibynnol i siarad Cymraeg 
[LC2115WA] 

https://www.nomisweb.co.uk/census/2011/ks208wa
https://www.nomisweb.co.uk/census/2011/lc2106wa
https://www.nomisweb.co.uk/census/2011/lc2206wa
https://llyw.cymru/sites/default/files/statistics-and-research/2018-12/170612-welsh-language-transmission-use-in-families-cy.pdf
https://llyw.cymru/sites/default/files/statistics-and-research/2018-12/170612-welsh-language-transmission-use-in-families-cy.pdf
https://llyw.cymru/sites/default/files/statistics-and-research/2018-12/170612-welsh-language-transmission-use-in-families-cy.pdf
https://statscymru.llyw.cymru/Catalogue/Education-and-Skills/Schools-and-Teachers/Schools-Census/Pupil-Level-Annual-School-Census/Welsh-Language
https://statscymru.llyw.cymru/Catalogue/Education-and-Skills/Schools-and-Teachers/Examinations-and-Assessments
https://www.nomisweb.co.uk/census/2011/lc3202wa
https://www.nomisweb.co.uk/census/2011/lc3204wa
https://www.nomisweb.co.uk/census/2011/lc2611wa
https://www.nomisweb.co.uk/census/2011/lc2612wa
https://www.nomisweb.co.uk/census/2011/lc2613wa
https://www.nomisweb.co.uk/census/2011/dc2501wala
https://statscymru.llyw.cymru/Catalogue/Business-Economy-and-Labour-Market/People-and-Work/Earnings/medianweeklyearnings-by-welshlocalareas-year
https://statscymru.llyw.cymru/Catalogue/Business-Economy-and-Labour-Market/People-and-Work/Employment/Persons-Employed/economicactivityrate-by-welshlocalarea-year-gender
https://statscymru.llyw.cymru/Catalogue/Taxes-devolved-to-Wales/Land-Transaction-Tax/Geographic-data/nonresidentiallandtransactiontaxstatistics-by-measure-localauthority
https://statscymru.llyw.cymru/Catalogue/Taxes-devolved-to-Wales/Land-Transaction-Tax/Geographic-data/nonresidentiallandtransactiontaxstatistics-by-measure-localauthority
https://statscymru.llyw.cymru/Catalogue/Local-Government/Finance/Council-Tax/Dwellings/chargeableemptyandsecondhomesbylocalauthority
https://statscymru.llyw.cymru/Catalogue/Local-Government/Finance/Council-Tax/Dwellings/chargeableemptyandsecondhomesbylocalauthority
https://www.nomisweb.co.uk/census/2011/lc2403wa
https://www.nomisweb.co.uk/census/2011/lc2402wa
https://statscymru.llyw.cymru/Catalogue/Housing/Households/Estimates/households-by-localauthority-year
https://www.nomisweb.co.uk/census/2011/ks401ew
https://www.nomisweb.co.uk/census/2011/ks402ew
https://www.nomisweb.co.uk/census/2011/ks105ew
https://www.gov.uk/government/publications/uk-house-price-index-wales-march-2020/uk-house-price-index-wales-march-2020
https://www.ons.gov.uk/peoplepopulationandcommunity/housing/datasets/ratioofhousepricetoresidencebasedearningslowerquartileandmedian
https://www.nomisweb.co.uk/census/2011/lc2203wa
https://www.nomisweb.co.uk/census/2011/lc2115wa

Canlyniadau Arolwg Blynyddol o’r Boblogaeth am y Gymraeg, fesul 

awdurdod lleol  
StatsCymru - ABB  

Nifer y bobl sy'n gallu siarad Cymraeg yn ôl maint y Cartref [LC2401WA] 

 

13. Eraill 
 
Ystadegau ac arolygon gan bartneriaid a’r mentrau (gweithgareddau) – mwy o ymchwil hwyrach mlaen 
2021 
 
Arolygon defnydd o fewn busnesau, Arolygon cymdeithasau lleol, ac ati. 

https://statscymru.llyw.cymru/Catalogue/Welsh-Language/Annual-Population-Survey-Welsh-Language
https://www.nomisweb.co.uk/census/2011/lc2401wa

Atodiad 1 

Dadansoddiad PEST 

Gwleidyddol 

• Dim gymaint o ffocws gwleidyddol ar 

effaith Brexit ar gymunedau Cymru 

• Ansicrwydd parhaus i ddyfodol y 

Gymraeg 

• Ffocws ar etholiad nesaf Senedd 

Cymru cyfleoedd a bygythiadau 

• Potensial am gonsensws gwleidyddol 

i’r Gymraeg a gweledigaeth i gyrraedd 

1 miliwn o siaradwyr Cymraeg 

• Canlyniad etholiadau nesaf Senedd 

Cymru, un blaid yn arwain neu 

clymbleidio 

• Etholiadau nesaf Llywodraeth Leol 

• Mesur y Gymraeg 2011 – normaleiddio 

defnydd o’r Gymraeg 

• Deddf Llesiant Cenedlaethau’r Dyfodol 

Economaidd 

• Effaith dirwasgiad ar gymunedau 

Cymru 

• Effaith Covid-19 ar economi yr ardal. 

• Effaith posib o economi ardaloedd 

eraill y DG yn adfywio yn gyflymach 

nac economi Cymru 

• Lefel cyflogau cyfartaledd 

• Tlodi gwledig a trefol a newidiadau 

mewn mathau o dlodi h.y. cyfartaledd 

cyflog byw 

• Prisiau tai a’i fforddadwyedd 

• Ansicrwydd ynghylch cyllid a rhaglenni 

cronfeydd strwythurol i olynu arian yr 

UE  

• Sgil effeithiau llymder, ar yr economi a 

gwasanaethau lleol  

• Cyfleoedd i fwydo mewn i raglenni 

economaidd rhanbarthol a’r economi 

sylfaenol. 

• Cyfleoedd i greu a datblygu mentrau 

economaidd a chymdeithasol 

 

Cymdeithasol 

• Poblogaeth yr ardal yn heneiddio 

• Effaith mewnfudo pobl hyn ac allfudo 

pobl ifanc 

• Argaeledd arweinwyr cymunedol 

• Awydd yn lleol i ddefnyddio ac 

ymfalchïo yn y Gymraeg 

• Amrywiaeth o fewn sefydliadau 

gwirfoddol a defnydd o’r Gymraeg oddi 

mewn iddynt 

• Cyfleoedd cymdeithasol  

• Cyfleoedd cymdeithasol i bobl ifanc 

• Cyfleodd gwirfoddoli 

• Sut mae pobl iau yn cymryd rhan  

• Ffocws ar newid agweddau a dylanwad 

ffactorau sydd yn gysylltiedig a’i gilydd.  

• Dylanwad posib Covid-19 ar 

weithgareddau y dyfodol 

Technolegol 

• Defnydd o dechnoleg ar draws 

rhychwant oedran 

• Cynnydd mewn cymhwysedd digidol o 

ganlyniad i Covid-19 

• Rhwydweithiau cymdeithasol 

• Adnoddau sydd ar gael 

• Rheoliadau a cyfyngiadau megis 

GDPR o ran ysgogiad i gydweithio a 

rhannu gwybodaeth 

• Yr isadeiledd TG o fewn yr ardal 

• Sgiliau digidol  

• Cyfle i ddatblygu mentrau newydd yn 

seiliedig ar dechnoleg 

• Defnyddio technoleg i leihau costau 

Proffil Iaith Gymraeg Sir Ddinbych  

Diweddarwyd gan Menter Iaith Sir Ddinbych 

Fersiwn 2.  25 03 21 

Fersiwn 3.  07 10 21 

Fersiwn 4.  12.12.25 

 

https://www.misirddinbych.cymru/

